
ікола  Канановіч  --  паэт.  А 
свой  хлеб зарабляе,  працу- 

 ючы адказным сакратаром “Газеты  
 Слонімскай”.  Газета тая сур’ёзная,  
 вельмі  папулярная ў сваім рэгіёне,  
 і гэта,  здаецца, паклала адбітак на  
 Міколу, -- ён вельмі нешматслоўны,  
 разважлівы,  з  зоркімі  вачамі.  Так  
 сталася, што мне  
 пашчасціла ўвесь  
 гэты час знаходзі- 
 цца побач з гэтым  
 цікавым    чалаве- 
 кам, -- і на заняткі  
 хадзілі   разам,   і   
 жылі  ў  адным ну- 
 мары гатэля “Про- 
 ліска”,   і  па  Кіеву  
 вандравалі.  І  раз- 
 маўлялі  -- пра па- 
 эзію,   час,  айчын- 
 ныя рэаліі. Мікола  
 мае  рэдкую рысу:  
 ён   вельмі   добра  

  слухае субяседніка.  І  ў патрэбны момант выказваец- 
  ца -- трапна, дакладна, парой нечакана.  Так і павінна  
  быць,  бо паэту Канановічу ўласціва зноў і зноў выхо- 
  пліваць  з  манатоннай  будзённасці,  бачанай тысячу  
  разоў,  нешта новае, іскравае і непаўторнае...  Мікола  
  чытаў мне свае вершы --  і  я, здаецца, трапляў туды,  
  дзе              Апошнія яблыкі падаюць, 
                     Аб глебу знянацку бахаюць, 
                     Быццам старыя ахаюць, 
                     У якіх сілу час забраў... 
  Калі ты побач з паэтам,  то ў сэрцы заўсёды водгукам  
  нараджаюцца зваротныя словы. І пачынае гучаць не- 
  паўторная  мелодыя  паэтычнай  узнёсласці.   Юдоль 
  гэтая не абмінула мяне, -- і імя новага сябра застало- 
  ся   не  толькі  ў  маёй  памяці,   але  і  ў  вершаваных  
  радках...  

араджэнне верша - рэч незразумелая.  Адкуль што бярэцца 
ніхто не ведае.   Ёсць адчуванне,  што словы гэтыя ідуць ад- 

  некуль з неба,  ад Бога.   Трэба толькі пэўныя абставіны і адпавед- 
   ны  настрой.   Менавіта так і здарылася са мной,  калі ў спякотныя 
    ліпеньскія дні шлях закінуў мяне  з нашых Брылёў у сталіцу Ўкраі- 
    ны горад-герой Кіеў  --  на семінар 
     рэдактараў недзяржаўных выдан- 
     няў. Сабраліся цікавыя людзі, каб 
      паслухаць  пра цікавае  і  патрэб- 
      нае,  каб  агледзецца  навокал --   
       а як жа тут людзі жывуць? І рап- 
        там напісаліся вершы.  І склалі- 
        ся ў кніжку,  якая палучыла наз- 
         ву “Хрышчацік”. Па ходу апове- 
          веда  яны  будуць узнікаць на 
           гэтых  старонках  --  каб  адчу- 
           ваўся подых тых хвілін. 

Два Міколы і Дняпро. 

ыдавец  Ігар    
   Уладзіміравіч 

Ляшэнка  вельмі  доб- 
ра ведае, з чаго пачы- 
наецца  медыйная  ім- 
перыя.  Калі ён узяў у 
рукі нашы брылеўскія 
“Летапіс”   і  “Далягля- 
ды”,  усмешка  ўспамі- 
наў зазіхацела  на яго 

  твары.  А калі мы прайшліся па паверсе, які займае ягонае выдавецт- 
  ва “Эканоміка”,  і ўбачылі там найвышэйшы сучасны ўзровень і абста- 
  лявання, і арганізацыі працы, то падумалася:  і мы зможам такога да- 
  біцца. Трэба толькі зацікаўленасць, неабыякавасць і цвёрдая рука га- 
  спадара.  І  каб умовы спрыялі не жыццю на мяжы выжывання, а сва- 
  боднаму і сумленнаму руху наперад.  
 

іхаіл Іванавіч Пастухоў у свой 
час  зрабіў  вялікую  кар’еру  -- 

быў  суддзёй Канстытуцыйнага Суда 
Рэспублікі Беларусь. Але чаму быў ? 
Ён так і застаўся Суддзёй -- і  з наго- 
ды таго,  што так  і  не быў афіцыйна 
звольнены   з   сваёй  пасады,   і   па 
сваёй чалавечай сутнасці.   Пачуццё 
справядлівасці  ў  Пастухова ў крыві. 
Знаходзячыся  побач  з  ім,   я  ўвесь 
час дзівіўся сінтэзу знешняй сціплас- 
ці і далікатнасці з унутранай непахіс- 
насцю і цвердасцю.   Усё гэта вельмі 
добра адчуваецца.  І я зразумеў сут- 
насць з’явы,  якая называецца  “суд- 
дзя, які не прадаецца”. І аж мароз па 
скуры прабег ад адной думкі:    як жа 
цяжка і адначасова лёгка было Міха- 
ілу Іванавічу,  калі  ён   тады  моўчкі 
захінуў   сабой   Закон   і  Справядлі- 
васць!.. 
     Ведаеце,  калі мы прыехалі ў Кіеў 
і  выйшлі з вагона, то самае першае, 
што пачулі  з  дынамікаў, было:  “Су- 
дья,   приехавший  из  Минска!    Вас  
ожидают  на  перроне!”...   
    Суддзя  --  гэта назаўжды !    

Мікола Яцкоў, Міхаіл Пастухоў і Юрый Тапарашаў. 

рый Паўлавіч Тапарашаў шмат што бачыў на гэ-
тым свеце. Ён нават ажаніўся тады, калі я не на- 

радзіўся.  Але па сутнасці  гэта вельмі малады чалавек 
з неўтаймаванай цікавасцю да жыцця.   Асаблівы нава- 
льнічна-маланкавы бляск  гэтай неўтаймаванасці нада-
юць балгарскія карані ягонага роду.  І  я не зайздрошчу 
тым неразумным,  якія імкнуцца спіхнуць Тапарашава з 
шляху, які ён сабе абраў.   Але пад бранёй знешняй не-
прыступнасці  моцна  і  роўна б’ецца вялікае сэрца,  на-
поўненае дабрынёй  і  зычлівасцю.   І  жыве вялікае жа-
данне дапамагаць  -- ведамі, вопытам, сувязямі.  І хоць 
ён спецыяльна не вучыўся на настаўніка,  ён  настаўнік 
па прызванню -- ад Бога.   Яму больш падыходзіць сло-
ва  гуру.    І,  думаю,  Юрый Паўлавіч  не супраць такой 
лінгвістыкі.  



 

іеў імкнецца да неба. Знешне гэта вельмі высокі і лёгкі го- 
  рад.  Такое адчуванне,  што  ў  цябе вырастаюць крылы, і   

   ты глядзіш на ўсё аднекуль зверху -- і на Дняпро, ад якога магут- 
   на палыхае станоўчай энергетыкай,  і  на Хрышчацік,  які  нейкім 

  дзіўным чынам трымае  ў  сваім ку- 
  лаку  ўсе  сталічныя абсягі.   А  калі 
  ўваходзіш  на  вядомы  ўсяму свету 
  Майдан,  то разумееш, што ў гэтым 
  месцы  існуе  нейкая сіла,  якая вы- 
  проствае  табе спіну і плечы і кажа:  
  ты  --  свабодны чалавек.   І  нікуды 
  ўжо не дзецца ад гэтага адчування. 
       Кіеў  на  вачах  ператвараецца ў   
  еўрапейскі горад.  Ужо зараз ён ве- 

  льмі нагадвае злату Прагу.  А  гэта,  на мой 
  погляд,  вельмі добрая тэндэнцыя.  Еўропа 
  няўхільна і паступова займае ўсё новыя па- 
  зіцыі на сваім ўсходзе. І наша сінявокая Бе- 
  ларусь  у  хуткім часе абавязкова вернецца  
  ў аб’яднаную і дружную еўрапейскую сям’ю.  
 
                                             Мікола ЯЦКОЎ. 

Інфармацыйна-грамадскі бюлетэнь 
для жыхароў Брылеўскага рэгіёна 

не  вельмі  падабаецца  гэты 
ланцужок слоў:  “семінар - се- 

мінарыст - семінарыя”.   Хоць час з 
дапамогай  Мікалая Васільевіча Го- 
галя  і  паклаў на гэты корань пэўны 
адбітак  нейкай  лёгкаважнасці,  але 
сутнасць  засталася  непахіснай.    І 
размаўляць з Богам вучылі і вучаць 
менавіта ў семінарыях. І наша вучо- 
ба пралягала  ў плоскасці духоўнас- 
ці.   Так што станоўчыя паралелі тут 
відавочныя. 
     А  людзі ў нашай талаке сабралі- 
ся  вельмі  розныя   --  ад сталічных 
“акул пяра”  да жыхароў райцэнтраў 
і вёсак.  І ўсіх нас яднае адно -- нес-
ці людзям слова праўды. 


